
РОЛЯ СТЫЛІЗАВАНЫХ ФАЛЬКЛОРНЫХ КУЛЬТУРНА-

АДПАЧЫНКАВЫХ ПРАГРАМ У ЗАСВАЕННІ ДУХОЎНЫХ 

КАШТОЎНАСЦЕЙ МОЛАДДЗЮ. 

 

Народная творчасць, фальклорна-эпічныя, лірычныя, драматычныя, 

музычныя i харэаграфiчныя творы, народжаныя калектыўным мастацкiм генieм 

самога народа, - важная i неад'емная частка яго духоўнай культуры. У ѐй 

адлюстраваны мары людзей працы, гiсторыя народа, яго быт, гаспадарчы 

вопыт, грамадска-палітычныя і эстэтычныя ідэалы.  

Каб правiльна ацанiць значэнне фальклору для нашага часу i зразумець 

яго значнасць, неабходна звярнуць увагу на асноўную рысу фальклорнай 

эстэтыкi, на тое, што гэта - "эстэтыка жыцця".  

Узоры фальклору фармiравалiся ў ходзе шматвекавой практыкі народных 

мас, якія выхоўвалi ў чалавека эстэтычныя iдэалы, маральнае пачуццѐ, наогул 

тыя якасцi, якiя робяць чалавека прыгодным для грамадскага жыцця. Народная 

творчасць i сѐння з'яуляецца жывой крынiцай, вялiкай каштоўнасцю духоўнай 

культуры нашага народа i мае мастацка-эстэтычнае i выхаваўчае значэнне.  

Хоць народная творчасць у сваіх спрадвечных масавых формах не 

памiрае, свядомая арыентацыя на яе выкарыстанне ў культурна-адпачынкавай 

дзейнасцi ўсѐ яшчэ недастатковая. Людзi часта праходзяць мiмa таго, што яна 

назапасiла, слаба выкарыстоўваюць яе ў адпачынкавых формах, недастаткова 

развiваюць мясцовыя выканальнiцкiя традыцыi. Гэта адлюстроўевацца ў тым, 

што маладзежная аўдыторыя не ведае, а часта і не хоча ведаць тое, што 

народжана ix продкамi, тое, што можа ix звязваць з роднай зямлѐй, яе 

традыцыямi, звычаямi, мастацкiм вопытам многix пакаленняў.  

Спецыяліст СКД, якi працуе ў культурна-адпачынкавай сферы, не можа 

паспяхова выконваць свае педагагiчныя функцыi без таго, каб не звярнуцца да 

народнай педагогiкi, без вывучэння традыцый, абрадаў, рытуалаў, фальклору, 

без усяго таго, што раскрывае духоўны патэнцыял беларускага народа. 

Стылізаваныя сцэнарыi фальклорных культурна-адпачынкавых праграм, 

якія адаптуюцца да сучасных умоў, распрацоўваюцца на рэальна-бытавой, 

сацыяльнай, гiстарычнай, святочна-абрадавай аснове. Імкненнe да яркага 

мастацкага афармлення рэальных падзей жыцця і працы чалавека, якое 

падкрэслiвае ix сэнс i значэнне, выкарыстоўваючы традыцыйныя элементы, усе 

вiды i жанры фальклора - усѐ гэта ўлiчваецца ў рабоце над сцэнарыем 

фальклорных праграм.  

Неабходна ўдакладнiць, што сцэнарый культурна-адпачынкавых праграм 

- гэта асобым чынам зманцiраваны разнародны мастацкi матэрыял, рэальныя 

падзеi жыцця канкрэтных людзей, стварэнне культурна-творчага асяроддзя, 

далучэнне прысутных да актыўнай творчай дзейнасцi з раней разлічаным 

вынікам.  

Задача педагога - стварыць адпаведныя ўмовы засваення традыцыйнай 

культуры ў рамках прадмета "Асновы сцэнарнага майстэрства", што 

прадстаўляе безумоўную складанасць, але без ведаў гэтага матэрыяла 

немагчыма стварэнне добрага сцэнарыя.  

Але як кажуць у народзе, "Да чаго не дойдзеш, тое ў кнiжцы знойдзеш", і 

мы звярнулiся да спецыяльнай лiтаратуры, энцыклапедый, да вопыту вядучых 

фалькларыстаў Беларусi (Аляхновiч А.М., Барташэвiч Г.А., Грымаць А.А., 

Кабашнiкаў К.П., Лозка А. i iнш.) [1].  

Фальклорны матэрыял, прадстаўляючы спецыфічную галіну народнай 

творчасцi, складае цэлую сістэму вусна-паэтычнага, музыкальна-песеннага, 

танцавальнага i iншых жанраў, дазваляе стварыць і раскрыць любы сюжэт, 

стварыць мастацкi вобраз праграмы, прыдумаць выразныя сцэнарныя хады 

(гэта і "Ярмарка" i "Рог багацця", "Бабулiн куфар", "Беларускi пясняр" і інш.).  

Напрыклад, у сцэнарыі "У гасцях у цѐткi Лявонiхi" сцэнарным ходам 

было наведванне гасцямi хат, дзе гаспадынь клiчуць Лявонiхамi; адна вельмі 

добрая гаспадыня, другая працавітая, трэцяя весялуха, чацвѐртая адрознiваецца 

гумарам, гасціннасцю, а ўсе разам складаюць цэльны вобраз беларускай 

жанчыны.  

Работа студэнтаў над сцэнарыямі фальклорных праграм ідзе ў розных 

напрамках:  

мастацка-відовішчныя праграмы з мінімальнай актывiзацыяй аудыторыi, 

таксама, як у "Зямлi пад белымi крыламi" па аднаiменнай кнiзе Ул. Караткевiча, 

рэстаўрацыя народнага абраду "Жанiцьба Kомiнa" i iнш.;  

сюжэтна-гульнѐвыя праграмы з выкарыстаннем народнай гульні, 

фальклора i мастацкім вобразам "У гасцях у Несцеркi" i "Як Сымон-музыка 

грае" i iнш,  

конкурсна-забаўляльныя праграмы "Вясельны карагод", "У гасцях у 

цѐткi Лявонiхi" i iнш.;  

комплексныя культурна-адпачынкавыя праграмы-пасядзелкі, вячоркi, на 

якiх я затрымаюся больш падрабязна, таму што яны складаюць большую частку 

распрацаваных сцэнарыяў і іх практычнае ажыццяўленне адбываецца на 

старэйшых курсах у рамках прадметаў "Гульнѐвая-дзейнасць", "Культурна-

рэкрэацыйная дзейнасць", "Мастацтва слова" i iнш.  

Сацыяльна-педагагiчная каштоўнасць традыцыйных форм правядзення 

вольнага часу на сяле - вячорак i пасядзелак - заключаецца ў тым, што яны былi 

не толькi разнавiднасцю зносiн, але вельмi добрай школай такix зносiн. 

Насычаныя цудоўнай сiмволiкай, яны выхоўвалi нябачна, тонка, паволi. 

Паэтычна i музычна аформленыя, яны прадстаўлялi сабой гульневы, 

лiрадраматычны, харэаграфiчны i музычны пласт народнай культуры [2]. 

На пасядзелках вырабатывалiся працоўныя навыкі, увасаблялiся 

эстэтычныя ідэалы, прынятыя ў той цi iншай мясцовасцi, змест ix быў 

маляўнiчым, яркiм.   

Пасядзелкамi да апошняга часу нixто сур'езна не займаўся, няма амаль 

што агульнапрынятага азначэння пасядзелак i вячорак. У.І. Даль у адзiны рад з 

паняццем "пасядзелкi" ставiць паняццi "вячоркi", "вечарнiцы", "бяседкi", 

"засiдкi", "досвiдкi", "дазоркi". Але ў народзе вельмi добра адрознівалі паняццi 

"пасядзелкi" i "вячоркi". Пасядзелкi - увесяленнi, звязаныя з карыснай працай, а 

вячоркi - форма, створаная выключна для адпачынку і баўлення часу.  

Сучасныя пасядзелкі з'яўляюцца формай актыўнага адпачынку і 

адпачынкавых зносiн. У ix ѐсць таксама арганiзацыйна-метадычная годнасць, 

аснову якой складае сукупнасць дзеянняў, кожны з прысутных крочыць гатовай 

лiнiяй паводзiн, iмправiзуе па меры cвaix магчымасцяў.  

У цяперашнi час адпачынкавыя пасядзелкі атрымалі самыя розныя 

кірункi, хоць усе яны маюць у сваей аснове фальклорны матэрыял, народныя 

традыцыi i звычаi. Жыцце ўносiць у ix новыя моманты. Нашы даследаваннi 

паказалi, што пасядзелкi як форма адпачынкавых зносiн падзяляюцца на:  

пасядзелкi, якiя ўключаюць элементы беларускiх звычаяў: "Вяселле", 

"Заручыны", "Дзявочая субота" i г.д., каб сучаснае пакаленне ведала i 

выкарыстоўвала некаторыя рытуальныя дзеяннi, песнi, танцы, гульнi ў 

сучасных сямейна-бытавых звычаях;  

пасядзелкі, якія выкарыстоўваюць відовішчна-гульневыя дзеянні 

каляндарна-абрадавых святаў: "Каляды", "Гуканне вясны", "Купалле" i інш.; 

пасядзелкі, якія прапагандуюць народнае мастацтва: "Заспяваю 

прыпеўку звонкую", "То не rapмонік, душа пяе", "Вянок беларускiх танцаў", 

"Матчыны ручнiкi" i г .д.;  

сямейныя пасядзелкi, дзе прысутнічае сацыяльна-бытавая аснова, якая 

раскрывае вопыт пакаленняў у сямейным жыццi, сямейным выхаваннi i 

прывiвае любоў да роднай зямлi, роднага дома, напрыклад: "Цяпло роднага 

ачага", "Шчасцем падзялiся з iншым", "Хлеб на стале - радасць у хаце", 

"Мастацтва забаўляць гасцей” і iнш.  

Магчымасць станаўлення i развiцця дадзенай формы адпачынкавых 

зносін вызначаецца тым, наколькi caмi работнiкi культурна-адпачынкавай 

сферы ведаюць і любяць народнае мастацтва, прыўносяць яго ў адпачынкавую 

практыку.  

У апошнiя гады мы асаблiва шмат гаворым i пішам пра пераемнасць 

лепшых узораў народнай культуры, якiя прайшлi доўгi гiстарычны шлях, і таму 

могуць быць паяпяхова выкарыстаны нават у тэрапеўтычных мэтах [3]. Лiчу, 

што правiльна сказана: хто датыкаецца да звычаяў народа, у чые жыцце яны 

ўваходзяць як святынi, той звязаны са сваей зямлей моцнымi вузамi, якiя не 

дазваляюць згаснуць памяцi народнай.  

У прапагандзе і творчым засваенні духоўнага багацця беларускага 

народа, ix актыўным уключэннi ў сучасную духоўную культуру, не апошняя 

роля належыць студэнтам i спецыялiстам кафедры педагогiкi сацыяльна-

культурнай дзейнасцi.  

